ЌОНУНИ ЉУМЊУРИИ ТОЉИКИСТОН

Дар бораи иштироки шањрвандон дар таъмини тартиботи љамъиятї

(Ахбори Маљлиси Олии Љумњурии Тољикистон с.2009, №12, мод.818 )

Ќонуни мазкур  муносибатњои љамъиятиро, ки њангоми иштироки ихтиёрии шањрвандон дар таъмини тартиботи љамъиятї ба вуљуд меоянд, танзим менамояд.

Моддаи 1. Ќонунгузории Љумњурии Тољикистон дар бораи иштироки шањрвандон дар таъмини тартиботи љамъиятї

Ќонунгузории Љумњурии Тољикистон дар бораи иштироки шањрвандон дар таъмини тартиботи љамъиятї ба Конститутсияи (Сарќонуни) Љумњурии Тољикистон асос ёфта, аз Ќонуни мазкур ва дигар санадњои меъёрии њуќуќии Љумњурии Тољикистон, инчунин санадњои њуќуќии байналмилалие, ки Тољикистон эътироф кардааст, иборат мебошад.

Моддаи 2. Иштироки шањрвандон дар таъмини тартиботи љамъиятї

Иштироки шањрвандон дар таъмини тартиботи љамъиятї ба тариќи зайл амалї мегардад:

-иштироки инфиродї;

-узвият дар дружинањои ихтиёрї.

Моддаи 3.Принсипњои асосии иштироки шањрвандон дар таъмини тартиботи љамъиятї

Принсипњои асосии иштироки шањрвандон дар таъмини тартиботи љамъиятї инњоянд:

-ихтиёрї будан;

-баробарии њама дар назди ќонун;

-адолати иљтимої ва инсондўстї;

-эњтиром ва риояи њуќуќу озодињои инсон ва шањрванд;

-њамкории доимї бо маќомоти давлатие, ки тартиботи љамъиятиро таъмин менамоянд;

-њифзи њуќуќию иљтимоии шањрвандон, ки дар таъмини тартиботи љамъиятї иштирок мекунанд.

Моддаи 4.Иштироки инфиродии шањрвандон дар таъмини тартиботи љамъиятї

1.Иштироки инфиродии шањрвандон дар таъмини тартиботи љамъиятї дар асоси ихтиёрї бо роњи мусоидат кардан ба маќомоти корњои дохилї дар таъмини тартиботи љамъиятї, пешгирии њуќуќвайронкунї ва ташвиќоти донишњои њуќуќї амалї карда мешавад.

2.Шањрванде, ки ба таври инфиродї хоњиши иштирок карданро дар таъмини тартиботи љамъиятї дорад, бо ариза ба маќомоти корњои дохилии мањалли зист мурољиат менамояд, ки ба он нусхаи шиносномаи шањрванди Љумњурии Тољикистон ва маълумотнома дар бораи вазъи саломатї замима карда мешавад. Маќомоти корњои дохилї дар мўњлати то як моњ аз рўзи расидани мурољиатнома ўњдадор аст оид ба мурољиати зикргардида ќарор ќабул намояд ва аз натиљааш мурољиаткунандаро огоњ созад.

Моддаи 5.Тартиби таъсис ва фаъолияти дружинаи ихтиёрї

1.Дружинаи ихтиёрї гурўњи ихтиёрии на камтар аз 10 нафар шањрванди Љумњурии Тољикистон мебошад, ки бо маќсади мусоидат кардан ба маќомоти корњои дохилї барои таъмини тартиботи љамъиятї ва пешгирии њуќуќвайронкунї дар љои кор, тањсилот ва  мањалли зисти шањрвандон бо тартиби муќаррарнамудаи Ќонуни мазкур таъсис дода шуда, аз ќайди бањисобгирии маќомоти иљроияи мањаллии њокимияти давлатї гузаштааст ва тањти роњбарии маќомоти корњои дохилї дар мањалњо фаъолият мекунад.

Таъсис додани дружинаи ихтиёрї дар назди њизбњои сиёсї, ташкилотњои динї ва иттињодияњои љамъиятї манъ аст.

2.Аъзои дружинаи ихтиёрї шањрвандоне шуда метавонанд, ки ба синни 18  расидаанд, аз рўи сифатњои корї, ахлоќї, вазъи саломатиашон ќобилияти иљрои вазифањоро оид ба  таъмини тартиботи љамъиятї доранд.

3.Протоколи маљлиси умумии шањрвандон дар бораи таъсис додани дружинаи ихтиёрї ва њайати он барои ќайди бањисобгирї ба маќомоти иљроияи мањаллии њокимияти давлатї пешнињод карда мешавад. Дружинаи ихтиёрї аз рўзи аз ќайди бањисобгирї гузаштанаш таъсисёфта њисоб шуда, шахси њуќуќї намебошад.

Агар њуљљатњои пешнињодшуда хилофи ќонунгузории амалкунанда бошанд, дружинаи ихтиёрї ба ќайд гирифта намешавад.

4.Низомномаи дружинаи ихтиёрї аз тарафи Њукумати Љумњурии Тољикистон тасдиќ карда мешавад.

5.Дружинањои ихтиёрї фаъолияти худро тањти роњбарї ва иштироки бевоситаи кормандони маќомоти корњои дохилї ба таври зайл амалї мегардонанд:

-иштирок дар чорабинињо оид ба таъмини тартиботи љамъиятї;

-њифзи тартиботи љамъиятї дар майдону хиёбонњо, боѓњои истироњат, варзишгоњњо, театрњо, кинотеатрњо, клубњо ва дигар љойњои љамъиятї, инчунин дар ваќти гузаронидани чорабинињои оммавї;

-иштирок намудан дар чорабинињои пешгирии љинояткорї ва њуќуќвайронкунии маъмурї;

-ташкили чорањои таъхирнопазир барои бартараф кардани оќибатњои офатњои табиї, њолатњои фавќулодда, пешгирї намудани онњо ва расонидани кўмак  ба зарардидагон;

-пешгирї намудани беназоратии кўдакон ва њуќуќвайронкунии ноболиѓон;

-иштирок дар таъмини амнияти шахсии шањрвандон;

-иштирок дар таъмини амнияти њаракат дар роњ;

-иштирок дар таъмини амнияти сўхтор.

6.Ба аъзои дружинањои ихтиёрї шањодатномаи махсус, ки намунааш дар тамоми ќаламрави Љумњурии Тољикистон ягона буда, аз тарафи Вазорати корњои дохилии Љумњурии Тољикистон тайёр карда мешавад ва њамчунин нишони сарисинагии «Дружиначї» дода мешавад.

Моддаи 6. Њуќуќ ва ўњдадории узви дружинањои ихтиёрї

1.Узви дружинаи ихтиёрї њангоми иштирок дар таъмини тартиботи љамъиятї њуќуќ дорад:

-аз шањрвандон риояи тартиботи љамъиятии муќарраршуда, ќатъ кардани њуќуќвайронкунї ва амалњоеро, ки барои иљрои вазифањои узви дружинаи ихтиёрї монеъ мешаванд, талаб намояд;

-ба кормандони маќомоти  корњои дохилї дар санљиши њуљљатњои шахсии шањрвандон, азназаргузаронии воситањои наќлиёт, дастгир кардан ва ба маќомоти њифзи њуќуќ супурдани шахсоне, ки тартиботи љамъиятиро вайрон кардаанд, кўмак расонад;

-ба маќомоти корњои дохилї дар амалї намудани чорабинињо оид ба мањдудкунии њаракати воситањои наќлиёт, дар таъмини тартиботи љамъиятї, иљозати иштироки шањрвандон дар чорабинињои људогонаи оммавї мусоидат намояд;

-дар якљоягї бо кормандони маќомоти корњои дохилї протоколро дар бораи њуќуќвайронкунии маъмурї тартиб дињад;

-дар њолатњои таъхирнопазир аз телефон ва дигар воситањои алоќаи шахсони воќеї ва њуќуќї барои алоќа бо кормандони маќомоти њифзи њуќуќ, аз воситањои наќлиёти шахсони њуќуќї ва шањрвандон  барои ба муассисањои тандурустї овардани шахсони аз њодисањои нохуш ва ё њуќуќвайронкунї зарардида ва ба ёрии тиббї мўњтољ истифода барад.

Шањрвандоне, ки ба сифати дружиначии ихтиёрї дар таъмини тартиботи љамъиятї иштирок мекунанд, њуќуќ доранд аз иљрои ўњдадорињои љамъиятї даст кашанд, агар ба њаёт ва саломатии онњо хатар тањдид  намояд.

2.Узви дружинаи ихтиёрї дар таъмини тартиботи љамъиятї иштирок намуда, вазифадор аст:

-талаботи ќонунгузории Љумњурии Тољикистонро риоя намояд, ба мањдудкунии беасоси њуќуќ ва озодї, содир кардани амалњое, ки шаъну шарафи инсон ва шањрвандро паст мезананд, роњ надињад;

-талаботи роњбарияти дружинањои ихтиёрї ва кормандони маќомоти корњои дохилиро њангоми гузаронидани чорањои якљоя аниќ ва софдилона иљро намояд;

-барои пешгирї кардани љинояткорї ва њуќуќвайронкунї, боздошт кардани шахсоне, ки љиноят содир кардаанд ё ба ќонуншиканї роњ додаанд, муњофизати љои њодиса чорањо андешад;

-њангоми маълумот додани шањрвандон дар бораи њодисањо ва кирдорњое, ки ба бехатарии шахсии шањрвандон, бехатарии љамъият ва тартиботи љамъиятї тањдид мекунанд, ба маќомоти њифзи њуќуќ хабар дињад;

-дар муносибат бо шањрвандон боодоб, хушмуомила ва боилтифот бошад;

-ба шахсоне, ки мўњтољи ёрї њастанду аз љинояткорї, њуќуќвайронкунии маъмурї ва њодисањои нохуш зарар дидаанд, кўмаки таъљилї расонад;

-дониши њуќуќии худро такмил дињад, њуќуќу вазифањои аъзои дружинаи ихтиёриро аз худ намояд ва онро риоя кунад;

-њангоми иљрои вазифа бо худ шањодатнома дошта бошад ва ба шањрвандон мутобиќи мурољиати онњо пешнињод намояд.

Моддаи 7.Мањдудиятњои иштироки шањрвандон дар таъмини тартиботи љамъиятї

1.Шањрвандоне, ки дар таъмини тартиботи љамъиятї иштирок мекунанд, њуќуќ надоранд фаъолиятеро, ки Ќонуни мазкур пешбинї накардааст, иљро намоянд, худро њамчун корманди маќомоти њифзи њуќуќ муаррифї кунанд, фаъолиятеро, ки ќонунгузории Љумњурии Тољикистон ба салоњияти маќомоти њифзи њуќуќ вогузор намудааст, иљро намоянд, њамчунин њуќуќњоеро, ки Ќонуни мазкур муайян кардааст, аз рўи ѓараз ва ба  манфиати шахсї истифода баранд.

2.Дар таъмини тартиботи љамъиятї иштирок намудани шањрвандони ноболиѓ ва шахсоне, ки нисбати онњо парвандаи љиноятї оѓоз карда шудааст ё доѓи судї доранд, њамчунин дар ќайди диспансерњои наркологї ё беморињои рўњї мебошанд ё ѓайри ќобили амал ва ё ќобилияташон мањдуд эътироф шудаанд, манъ аст.

3.Ќоидањои иштироки шањрвандон дар таъмини тартиботи љамъиятї аз љониби Њукумати Љумњурии Тољикистон муќаррар  карда мешаванд.

4.Њуќуќ,  ўњдадорї, кафолати њимояи њуќуќї, иљтимої ва чорањои њавасмандгардонии шањрвандоне, ки дар таъмини тартиботи љамъиятї иштирок  мекунанд, мутобиќи меъёрњои муќаррарнамудаи моддањои 6 ва 9 Ќонуни мазкур амалї карда мешаванд.

5.Маќомоти таъмини тартиботи љамъиятї наметавонанд шањрвандонро барои иштирок дар чорабинињое, ки ба њаёту саломатии онњо тањдид  мекунад, љалб намоянд.

Моддаи 8.Шароит ва њадди истифодаи ќувваи љисмонї аз љониби узви дружинаи ихтиёрї

1.Узви дружинаи ихтиёрї дар амалиёти якљоя бо кормандони маќомоти корњои дохилї барои таъмини тартиботи љамъиятї њуќуќ дорад бо маќсади пешгирии амали шахсоне, ки тартиботи љамъиятиро риоя накардаанд, барои боздошт ва супоридани онњо ба маќомоти њифзи њуќуќ ќувваи љисмониро ба кор барад, ба шарте ки аз чорањои дигари номарбути истифодаи ќувваи љисмонї барои иљрои вазифа оид ба таъмини тартиботи љамъиятї натиљањои дилхоњ ба даст овардан имконнопазир бошад.

Њангоми истифода бурдани ќувваи љисмонї узви дружинаи ихтиёрї ўњдадор аст:

-вайронкунандаи тартиботи љамъиятиро дар бораи маќсади ба кор бурдани ќувваи љисмонї огоњ намояд, њамзамон барои амалї намудани талаби худ бо назардошти вазъи мушаххас  фурсати кифоя дињад, ба истиснои њолатњое, ки истифода набурдани ќувваи љисмонї  ба њаёт ва саломатии шањрвандон бевосита тањдид мекунад;

-вобаста ба хусусият ва дараљаи хатарнокии љамъиятии њуќуќвайронкунї ва шахсоне, ки онро содир кардаанд, кўшиш кунад, ки то њадди имкон зарари дар ин њолат расонидашаванда сабуктар бошад;

-њангоми ба кор бурдани ќувваи љисмонї ба шахсони зарари љисмонї бардошта ёрии аввалини тиббї расонад.

2.Ба кор бурдани ќувваи љисмонї нисбати занњои њомиладориашон аён, шахсони нишони аниќи маъюбї дошта ва ноболиѓон манъ аст.

3.Амалиёти ѓайриќонунии шањрвандоне, ки дар таъмини тартиботи љамъиятї иштирок  мекунанд, боиси љавобгарии муќаррарнамудаи ќонунгузории Љумњурии Тољикистон мегардад.

4.Зарари аз амалиёти ѓайриќонунии узви дружинаи ихтиёрї ба шахсони воќеї ва њуќуќї расида, бо тартиби муќаррарнамудаи ќонунгузории Љумњурии Тољикистон дар њаљми пурра љуброн карда мешавад.

Моддаи 9.Кафолати њимояи њуќуќї, иљтимої ва чорањои њавасмандкунии узви дружинаи ихтиёрї
1.Давлат њимояи њуќуќї ва иљтимоии аъзои дружинаи ихтиёриро кафолат медињад.

2.Иљрои талаботи ќонунии узви дружинаи ихтиёрї њангоми иштирок  дар таъмини тартиботи љамъиятї аз тарафи шањрвандон њатмї мебошад.

Иљро накардани талаботи ќонунии узви дружинаи ихтиёрї, инчунин суиќасд ба њаёт, саломатии ў њангоми иштирок дар таъмини тартиботи љамъиятї тибќи тартиби муќаррарнамудаи ќонунгузории Љумњурии Тољикистон боиси љавобгарї мегардад.

3.Агар узви дружинаи ихтиёрї њангоми иштирок дар таъмини тартиботи љамъиятї бо сабаби иљрои вазифа муваќќатан корношоям гардад, ба ў тибќи ќонунгузории Љумњурии Тољикистон кўмакпулии корношоямии муваќќатї пардохт карда мешавад.

Агар узви дружинаи ихтиёрї њангоми иштирок дар таъмини тартиботи љамъиятї бо сабаби иљрои вазифа маъюб шуда бошад, ба ў тибќи ќонунгузории Љумњурии Тољикистон нафаќа таъин карда мешавад.

4.Барои иштироки фаъолона дар таъмини тартиботи љамъиятї аъзои дружинаи ихтиёрї њавасманд карда мешаванд.

Намудњои њавасмандгардонии шањрвандоне, ки дар таъмини тартиботи љамъиятї иштирок  мекунанд, чунинанд:

-эълон намудани сипоснома;

-сарфароз гардонидан бо ифтихорнома;

-мукофоти пулї.

Шахсони њуќуќї дар доираи салоњияти худ метавонанд  ба кормандонашон, ки аъзои дружинаи ихтиёрї мебошанд, бо пешнињоди маќомоти идораи дружинаи ихтиёрї аз њисоби маблаѓњои худ кафолати мењнатї ё мукофоти дигар муайян намоянд.

Барои хизматњои махсус њангоми иљрои вазифаи љамъиятї ва дар ин њолат зоњир намудани љасорат ва ќањрамонї узви дружинаи ихтиёрї тибќи ќонунгузории Љумњурии Тољикистон ба мукофотњои давлатї пешбарї карда мешавад.

Моддаи 10.Салоњияти маќомоти корњои дохилї дар масъалањои иштироки шањрвандон дар таъмини тартиботи љамъиятї

1.Маќомоти корњои дохилии шањр ва ноњияњо дар доираи салоњияти худ:

-барои созмон додани дружинаи ихтиёрї дастгирии њамаљониба ва кўмаки њаматарафа  мерасонанд;

-ба фаъолияти дружинањои ихтиёрї ба тариќи умумї роњбарї мекунанд;

-ситодњои ноњиявї, шањрии дружинањои ихтиёриро созмон медињанд;

-мутобиќи Ќонуни мазкур ва санадњои дигари меъёрии њуќуќии Љумњурии Тољикистон тартиб, шакл ва намуди љалби шањрвандон, дружинањои ихтиёриро ба чорабинињои таъмини тартиботи љамъиятї, ки бо вазифањои назоратї алоќаманд намебошанд, муайян мекунанд;

-таълиму омўзиши аъзои дружинањои ихтиёриро ташкил мекунанд, њуќуќу ўњдадорињои онњоро фањмонида  медињанд;

-бо маќомоти иљроияи мањаллии њокимияти давлатї вобаста ба масъалањои фаъолияти шањрвандоне, ки дар таъмини тартиботи љамъиятї иштирок  мекунанд, њамкорї менамоянд;

-фаъолияти дружинаи ихтиёриро дар заминаи нуќтањои минтаќавии милитсия ба роњ мемонанд.

2.Намунаи шањодатнома ва аломати тамѓаро барои шањрвандоне, ки дар таъмини тартиботи љамъиятї иштирок  мекунанд, Вазорати корњои дохилии Љумњурии Тољикистон тањия ва тасдиќ менамояд.

Моддаи 11. Маблаѓгузорї ва таъминоти моддию техникии фаъолияти дружинаи ихтиёрї

Маблаѓгузорї ва таъминоти моддию техникии фаъолияти дружинаи ихтиёрї аз њисоби маблаѓи буљети мањаллї, маблаѓи шахсони њуќуќие, ки дружинаи ихтиёриро созмон додаанд, инчунин аз њисоби маблаѓи хайрияи шахсони воќеї ва њуќуќї, манбаъњои дигари манънакардаи ќонунгузории Љумњурии Тољикистон амалї мегардад.

Моддаи 12.Љавобгарї барои риоя накардани Ќонуни мазкур

Шахсони воќеї ва њуќуќие, ки муќаррароти Ќонуни мазкурро риоя намекунанд, мутобиќи ќонунгузории Љумњурии Тољикистон ба љавобгарї кашида  мешаванд.

Моддаи 13.Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

